
primanje ovog biltena možete to  
učiniti tako što ćete poslati  e-mail na 

fuad.sisic@opcina-tesanj.ba             

sadržaj. Za svaki nepotrebno 
odštampan papir mora se bez 
potrebe oboriti drvo koje raste! 
 

 

 

 

KOMPLEKS “MUSALA” 
 

Položen kamen temeljac – poruka mladima 
 

Kada se u decembru 2008. godine se pristupilo rješavanju 

imovinsko-pravnih odnosa u području regulacionog plana 

„Musala“, nije se moglo predvidjeti kada će doći do početka 

radova na ovom važnom kompleksu iz najmanje dva razloga: 

- neriješeni imovinsko-pravni odnosi mogu cijeli 

projekat odložiti i nekoliko godina, te 

- nedostatak budžetskih sredstava za kretanje u 

realizaciju projekta. 

Dio zemljišta se nalazio u vlasništvu firme „Vemal“, a dio 

prostora je bio pod izgrađenim privremenim objektima, kao i 

jedna nelagalno izgrađena porodična kuća. Krenulo se 

odlučno i sa intenzivnim razgovorima i proceduralnim 

radnjama, i ova pitanja su riješena u najkraćim mogućim 

rokovima. 

S druge strane, nedostatak budžetskih sredstava opredjelio je 

Općinu Tešanj ka partnerstvu sa privatnim sektorom. 

Proveden je javni natječaj na fer i transparentan način uz punu 

političku podršku svih sudionika. To je bila druga kritična 

tačka koja je uspješno provedena. Ugovor je potpisan 09. jula 

2009. godine, i od tada je urađena investiciona-tehnička 

dokummentacija i uklanjanje kamene stijene, te potreban 

iskop za početak gradnje. I treća faza je okončana. Ponekada 

smo imali lošu sliku na gradilištu, uznemiravanje susjednih 

stanara ali ovakvi poslovi ne mogu proteći nečujno. Osim 

toga, bilo je to prvo iskustvo ove vrste u centru Tešnja. 

Polaganje kamena temeljca je obavila Mina Ferizbegović, 

sjajna tešanjska učenica, i tako na simboličan način poručila 

mladima da uče i rade za bolju budućnost. Mina Ferizbegović 

se ne odvaja od knjige, a položila je kamen temeljac za zgradu 

biblioteke koja se prvi puta izgrađuje u Tešnju. 

Sve skupa, ovo je i primjer da se i u krizi može ići naprijed 

ako u tome sudjeluju svi, i građani, i vlast. 

http://www.opcina-tesanj.ba/
mailto:optesanj@bih.net.ba
mailto:fuad.sisic@opcina-tesanj.ba

PREKRŠENE JAVNE ZAKLETVE 
 

Uzurpacija mandata 
 

Nepunih 20 mjeseci traje nepoštivanje Statuta Općine Tešanj od 

strane pojedinih vijećnika u OV Tešanj. Pojedini vijećnici ne 

mogu raspoznati razliku između nečega što je u suprotnosti sa 

zakonom, i nečega što nije u suprotnosti sa zakonom ali je u 

suprotnosti sa ličnim ili stranačkim stavovima. Na primjer, član 

59. Statuta Općine Tešanj kaže: „Nadzor nad zakonitošću rada 

organa mjesne zajednice obavlja Općinski načelnik neposredno 

ili preko općinskih službi za upravu.“, dok Zakon o lokalnoj 

samoupravi, član 32. stoji: „Nadzor nad radom organa mjesne 

zajednice vrši vijeće jedinice lokalne samouprave na način 

utvrđen statutom.” 

Kako je Statut temeljni pravni akt lokalne samouprave donesen 

na na osnovu člana VI (2) Ustava Federacije Bosne i 

Hercegovine, te na osnovu Zakona o principima lokalne 

samouprave u Federaciji Bosni i Hercegovini (“Službene novine 

Federacija Bosne i Hercegovine” broj 49/06), aktuelna verzija 

Općine Tešanj od 27.12.2007. godine jednoglasno donesena od 

strane Općinskog vijeća, i kako su vijećnici pri prihvatanju 

mandata javno izjavili da će poštovati i Statut Općine Tešanj, 

onda je već sada neupitno da imamo neke vijećnike koji bi 

trebali vratiti mandat građanima. 

Neki ne mogu politički prihvatiti ovlaštenja koja ima općinski 

načelnik kao jedan od dva lokalna organa vlasti, i u tome idu 

tako daleko da omalovažavaju Statut Općine, da uzurpiraju 

nadležnosti općinskog načelnika i da čak Statut imenuju 

nezakonitim? Pri tome oni koji uzurpiraju dobiveni mandat, nisu 

ništa poduzeli niti poduzimaju da kroz razgovor sa drugim 

vijećnicima i klubovima vijećnika dođu do promjene statutarnih 

odredbi za koje misle da mogu i drugačije glasiti. 

Svaki pokušaj Općinskog načelnika da se prevaziđu krize u 

nekim mjesnim zajednicama koje su upravo i proizvedene 

takvim bahatim i neprimjerenim ponašanjem pojedinaca, 

dočekuju se opstrukcijom i optužbama na Općinskog načelnika 

kako Načelnik sebi uzima previše za pravo, pri tome u cjelosti 

personizirajući ovaj izvršni lokalni organ vlasti. Teško je 

povjerovati da se radi o tolikom nepoznavanju stvari, jer je bilo 

dovoljno edukacije i moglo se naučiti, i prije će biti da se radi o 

klasičnoj zloupotrebi mandata dobivenog od strane građana, jer 

zakon je propustio sankcionisanje kojim bi se izabranim 

dužnosnicima zbog ovakvih stvari, a ne samo zbog sukoba 

interesa, mogao oduzeti mandat. 

POPLAVE 
 

Prirodna nepogoda i ljudski nemar 
 

Za 48 sati spustilo se 123 l/m
2
 kiše. Potoci i korita su bila mala da 

prime svu vodu, i došlo je do izliva vode. Došlo je i do klizanja tla u 

mnogim područjima. Nismo mogli uticati na kišu koja je neprestano 

padala osim moliti Boga da zaustavi kišu. A šta smo mogli? 

U tim satima se mogla spašavati imovina i ljudi, smanjiti šteta. 

Dobar primjer je ALPINA-BROMY, vlasnik Suad Roša je od 04,00 

sata ujutro 22. juna počeo punjenje vreća s pijeskom i pravljenje 

brane oko pogona. Borba je trajala neprestano 12 sati, ali se nije 

odustajalo. I uspjelo se, voda nije ušla u pogon, iako je cesta bila 

pod vodom. Bio je to trošak i vanredan napor, ali daleko manje od 

štete i napora koji bi bili nužni da se posmatralo šta će se dogoditi. 

Obilazio sam teren i pitao Suada treba li pomoć, rekao je: „za sada 

ne treba, uspijevamo“. Istovremeno, na putu Bukva – Tešanjka je 

rijeka izlila na put, i put nije bio za prolaz iako su vozila prolazila. 

Propust kod firme EKO-SERVIS se često začepi, i voda prelazi 

preko puta. Kako je neko deponovao veliku količinu pijeska i 

zemlje na parcelu u preko puta, voda onda putuje niz put i ugrožava 

firme ispod. Prolazio sam i vidio jednog od vlasnika firme sa 

nekoliko radnika da usmjeravaju vodu, pitao sam za pomoć i dobio 

odgovor da nije potrebno. Nije bilo vreća sa pijeskom, nije bilo 

ozbiljne akcije. A u petak, 25. juna  Općinski načelnik je dobio 

dopis od tri firme iz ovog područja kojim obavještaju da će tužiti 

Općinu Tešanj i tražiti naknadu štete, jer propust nije riješen?! 

Naravno, svako ima pravo svakoga tužiti ako smatra da ima osnova 

za to, ali u slučaju padavina kakve su bile ovih dana. nužno je prije 

svega dati maksimalan doprinos i uključiti se da se šteta smanji. 

Općina Tešanj nema budžet kojim može u kratkom vremenu riješiti 

sve probleme, i očekivanja su nerealna.   

Na nekoliko drugih lokacija su poduzimane akcije, Služba Civilne 

zaštite je tamo gdje je bilo potrebno i gdje se htjelo dostavila 500 

vreća i pijesak za punjenje. Ali nisu se svi tako ponašali. Neki su 

stajali i čekali šta će se dogoditi, i pozivali telefonom za pomoć 

Imali smo veoma čudnih poziva, radi ilustracije, dobili smo poziv 

jednog domaćina da mu se dođu napraviti vrata na šupi jer će mu 

voda odnijeti drva?! 

S druge strane, propusti i kanali su neadekvatno izvedeni na 

mnogim mjestima, neuređeni, zatrpani. Komšijska zavist, i 

sebičnost suzava potoke, zatvara propuste i dovodi do velikih šteta u 

ovakvim situacijama. Neki će kazati a šta radi vlast? Gdje je 

inspekcija? Svi koji to kažu imaju pravo, vlast i inspekcija u ovim 

slučajevima moraju više uraditi, i radiće sasvim sigurno. Ali to neće 

biti dovoljno, ili ćemo morati imati jednog inspektora za svaku 

mjesnu zajednicu, dakle 25 a sada imamo jednog inspektora. Stoga 

je ovo molba, apel, kako god – ako ne možete ubjediti komšiju da 

bude drugačije, pomozite nam i prijavite gdje god uočite da je 

propust začepljen, gdje je kanal uzurpiran, gdje je podzida smetnja. 

INVESTICIJSKI PROJEKTI 
 

Sredstva privatizacijskog fonda 
 

Naše mahane su naš najbolji učitelj! 
 

Zakonom je utvrđeno da se sredstva od prodaje državnog 
kapitala u procesu privatizacije mogu koristiti i za investicijske 
projekte, što je razumljivo. Ti projekti bi trebali dalje jačati 
stratešku infrastrukturu i ekonomiju društva. Ono što se dešava 
posljednih dana sa ovim sredstvima, i kako se ona pokušavaju 
iskoristiti u predizbornu kampanju, uništava bilo čija očekivanja i 
nadu da je krajnje vrijeme uozbiljenja. U prošlom biltenu sam 
naznačio problem, i predstavio kako je Općina Tešanj slijedila 
institucionalni okvir i predložila ulaganje u lokalne ceste kao 
ključnu infrastrukturu, među kojima je nastavak izgradnje 3. 
trake Bukva prioritetno. Od Ministarstva prometa i komunikacija 
ZeDo kantona sam dobio kopiju zahtjeva općinske organizacije 
Stranke za BiH, broj 13/10 od 20.04.2010. godine, u kome 
stoji: “Na osnovu informacije da općini Tešanj pripada 
710.000,00 KM za infrastrukturu sa ESCROW 
(privatizacijski fond) računa, i na osnovu uvida u 
prijedlog koji je dao Općinski načelnik, bez konsultacija 
sa Općinskim vijećem i strankama koje participiraju u 
OV-u, dajemo svoj prijedlog...”, zatim slijedi devet lokalnih 
puteva u tešanjskim mahalama od 30.000,00 KM do 50.000,00 
KM. Najmanji problem je što Stranka za BiH u svom pisanom 
dopisu iznosi laži na Općinskog načelnika, jer je usvojena 
proširena lista na Vijeću 30.03.2010. godine, a zaključkom 
dodatno omogućeno i Direktoru Agencije za razvoj da sa te liste 
može kandidovati projekte drugim izvorima finansiranja, koliki je 
problem da predlaže nenamjensko trošenje investicijskih 
sredstva od prodaje državne imovine. 
Poboljšanje uslova na selu je potrebno, to se godinama čini i 
treba nastaviti u skladu sa mogućnostima, ali to ne treba činiti 
na uštrb ekonomskog razvoja radi jednokratne izborne koristi. 
Istovremeno, stvara se konfuzija i nered među građanama, pa 
neki projekti koji su kroz općinsku listu kapitalnih projekata već 
ugovoreni, nalaze se u prijedlogu Stranke za BiH! Šta to znači, i 
šta je konačan cilj ovakvog pristupa mogu predpostavljati ali ne 
vidim da iko može biti ponosan na to. Prije bi se trebalo stiditi 
svako ko u tome sudjeluje, i želim da vjerujem da se radi o 
pojedincima iz ove političke stranke. 
Projekte koje je Općina Tešanj dostavila su od općeg društvenog 
interesa, a ne posebnog interesa jedne političke stranke.  

 
Broj: 01-14-6-3812-3/09. 

Datum: 06.10.2009.    

Općinsko vijeće Tešanj na svojoj 10. 

sjednici održanoj dana 29.09.2009. 

godine, razmatrajući Izvještaj o 

izvršenju Budžeta za I polugodište 

2009. godine, donosi 

Z A K LJ U Č A K 
Da se ubuduće Vijeću na usvajanje 

dostavi šira lista projekata koje će 

Općinski načelnik kandidovati prema 

višim organima vlasti, donatorima i 

nevladinim organizacijama. 

 

 
 

 

 

 

 

 

 

 Općinski načelnik 

Fuad Šišić 

 


